
Ured  Visokog  predstavnika
(Jug) poziva Ministarstvo za
socijalna  pitanja  Federacije
BiH da objavi informacije u
vezi sa programom obnove za
mostarsku regiju
Ured  Visokog  predstavnika  vrlo  je  zabrinut  ponašanjem
Ministarstva za socijalna pitanja Federacije BiH u pogledu
programa toga Ministarstva za pomoć u obnovi. Ministarstvo je
dalo  određena  obećanja  u  vezi  obnove  oko  450  prijeratnih
domova na mostarskom području, konkretno za Kanton br. 7 i
istočnu Republiku Srpsku.

Korisnike  je  odabralo  Ministarstvo,  a  njihovu  je
prihvatljivost za dobivanje pomoći provizorno potvrdio UNHCR. 
Kako bi bili uključeni u federalni program, korisnici su se
morali odjaviti s popisa za čekanje za druge programe. Osim
toga, odabrani korisnici koji su zauzimali imovinu za koju je
tražen povrat iselili su iz svoga privremenog smještaja i
preselili  su  u  tranzitni  centar  u  isčekivanju  dostave  
građevinskog materijala. Iako je Ministarstvo dalo uvjeravanja
odabranim korisnicima, nikakva pomoć do danas nije dostavljena
niti su dostavljene daljnje informacije.

Usprkos  zahtjevima  OHR-a  da  to  učini,  Ministarstvo  za
socijalna pitanja Federacije BiH tek treba da obznani sve
informacije  u  vezi  programa  obnove  za  mostarsko  područje.
Ministarstvo bi osobito trebalo objasniti što se desilo sa
sredstvima obećanim prije više od godinu dana. Raseljena lica
koja su dobila uvjeravanja da će dobiti podršku iz federalnog
programa zaslužuju da budu obaviještena o trenutnom stanju

stvari. Njihovi životi i preživljavanje puni su neizvjesnosti.
Najmanje što građani BiH trebaju očekivati od svojih izabranih
predstavnika je puna transparentnost.


